
GOUVÈNÈ CUOMO ANONSE FWA TRAVAY ANYÈL MARTIN LUTHER KING JR.  

 

Fwa a pral ofri apeprè 2,400 travay nan men plis pase 225 anplwayè 

 

Gouvènè Andrew M. Cuomo jodia te anonse ke de fwa travay mwa sa nan Albany ak Syracuse pral 

konekte moun kap chèche travay yo a plis pase 225 biznis kap ofri apeprè 2,400 djòb ki disponib. Biznis 

ki soti nan syans, jeni, enèji, konsepsyon, agrikilti, lavant andetay ak lòt endistri yo pral prezan ak 

prepare pou anboche kandida yo.  

 

“Fwa travay ki patwone pa Eta pote ansanm moun kalifye kap chèche travay ak pare pou anboche biznis 

yo nan kominote lokal yo nan eta,” Gouvènè Cuomo te deklare. “Mwen ankouraje moun sa yo kap 

chèche travay pou yo patisipe nan fwa travay la, rankontre avèk biznis yo ak aprann plis sou pozisyon ki 

disponib nan zòn yo a.” 

 

Premye Fwa Travay Dr. King pral fèt nan Albany nan Jedi, 17 Avril, e li prezante 120 biznis ki sou plas kap 

ofri 2,000 djòb ki disponib nan rejyon an. Aktivite a, ki espere gen 1,500 kandida kap chèche travay, pral 

fèt de 12:30 a 4 p.m. nan Empire State Plaza Convention Center. Pwochen fwa a pral fèt nan Syracuse 

nan dat 22 avril nan Cayuga Community College Campus, Spartan Hall, de 1 hre a 4 pm, lap ofri apeprè 

400 travay ki disponib nan rejyon an.  

 

Patisipan yo pral gen opòtinite pou rankontre avèk biznis yo sou opòtinite travay potansyèl ak pran 

avantaj sou atelye travay ki ofri pa Depatman Travay Eta (DOL), sa ki gen ladan “Medya Sosyal ki 

esansyèl pou chak atelye travay pou moun kap chèche travay”, sa ki pral eksplore fason biznis yo ap 

itilize medya sosyal pou rekrite talan ak fason moun kap chèche travay yo ka ogmante medya sosyal pou 

pwochen travay yo, ak “avanse rechèch travay ou avèk atelye JobZone”, sa ki pral revize yon resous 

entè-aktif sou entènèt pou planifikasyon karyè, òganize yon rechèch travay, devlople rezime pèsonalize 

ak eksplore karyè. 

 

Anplis, anplwaye DOL yo pral disponib pou ede nenpòt moun kap chèche travay avèk revizyon rezime ak 

entèvyou sou plas. 

Komisyonè Travay Eta Peter M. Rivera te deklare, “Chak ane, nou tande opinyon patisipan yo nan fwa 

travay Dr. King sou fason aktivite sa kapab itil. Manm pèsonèl nan Depatman Travay la anplas pou ede 

reponn kesyon w yo, revize rezime w ak dirije ou a biznis yo ki sou plas ki gen travay disponib nan 

espesyalite ou.” 

 

Prezidan ak PDG SUNY College Nanoscale Science ak Engineering (CNSE) Dr. Alain Kaloyeros te deklare, 

“Sou lidèchip Gouvènè Cuomo, nou fyè yon fwa ankò pou kolabore avèk Depatman Travay Eta New York 

nan onore vizyon Dr. King nan patisipe nan fwa travay sa a. Avèk konsèy Gouvènè a, CNSE ap devlope 

nouvo djòb nan chak kwen nan eta e fwa travay Dr. King lan ap ba nou yon opòtinite inik pou pwize nan 

resous ki pi valab: moun yo nan gwo eta sa a. Nou ankouraje fi, veteran, ak kandida minorite yo pou 

eksplore wòl potansyèl yo nan sipòte koridò gwo teknoloji nan New York.” 

 

Vis Prezidan Divèsite/Enklizyon pou Price Chopper Wes Holloway te deklare, “Pandan ane ki pase yo, 

patisipasyon nan fwa travay MLK te bay Price Choper aksè a anpil kandida kalifye ki te amelyore 

reprezantasyon divèsifye nou sa ki pèmèt mendèv la reflete pi byen kominote yo Price Chopper sèvi.” 

 

Se Depatman Travay ak Biwo Sèvis Jeneral eta a ki finanse evènman yo. Sipò adisyonèl pou aktivite 

Albany an founi pa Vil Albany, the Times Union, WRGB CBS-6, Radyo-difizyon Albany ak Otorite 

Transpòtasyon Kapital Distri (CDTA). Aktivite Syracuse la ko-patwone pa Cayuga Works and Cayuga 

Community College. Lòt enfòmasyon sou evènman sa yo, ak fòm enskripsyon sou Entènèt disponib nan 

sitwèb DOL nan: http://labor.ny.gov/businessservices/dr-king-career-fair.shtm.  

 

Tout biznis k ap patisipe nan salon rekritman yo mete lis djòb yo genyen yo sou sitwèb “Job Express” 

Gouvènè a, ki nan www.jobs.ny.gov. Moun kap chèche travay yo pral afiche rezime yo ak chèche nan plis 

pase 7,500 djòb ki disponib nan Kapital Rejyon an. Patwon yo kapab itilize sitwèb la pou chèche rezime 

moun yo poste epi jwenn kandida ki gen anpil kalifikasyon nan pwòp travay yo. Yo kapab poste anpil pòs 

travay san limit pou gratis. 

 

Pou jwenn plis enfòmasyon, tanpri rele Depatman Travay eta a nan 1-888-4-NYSDOL, oswa ale sou 

Entènèt nan adrès www.labor.ny.gov. 

### 

 

Wa p jwenn lòt nouvèl nan sit entènèt www.governor.ny.gov 

Eta New York | Executive Chamber | press.office@exec.ny.gov | 518.474.8418 

 


